U sklopu realizacije Akcionog plana Strategije zaštite okoliša (2008. – 2018.), a na temelju Odluke Vlade Federacije BiH i javnog poziva, Federalno ministarstvo okoliša i turizma okončalo je danas proceduru podjele sredstava iz tekućih transfera, a za podršku dizanju svijesti o okolišu u Federaciji Bosne i Hercegovine.

Tim povodom federalna ministrica okoliša i turizma Edita Đapo potpisala je  sa predstavnicima nevladinih organizacija koje se bave zaštitom okoliša ugovore o realizaciji pomenutog programa u ukupnom iznosu od 100.000 KM.
Ovo je samo nastavak obimnih aktivnosti koje je od početka svog mandata  pokrenula federalna ministrica Edita Đapo u nastojanjima da Bosna i Hercegovina dosegne svjetski nivo zaštite okoliša, uz punu svijest da je upravo zaštita okoliša – jedna od najzahtjevnijih politika Evropske unije (EU) i da će biti važno pitanje i na sve intenzivnijem evropskom putu naše države. 

Ministrica Đapo je iznimno posvećena što uspješnijoj realizaciji Strategije zaštite okoliša u FBiH, te će u narednom periodu voditi i brojne druge projekte usmjerene u tom cilju. 

U sklopu realizacije Akcionog plana Federalne strategije zaštite okoliša (2008-2018) Federalno ministarstvo okoliša i turizma ostvaruje partnerski odnos i saradnju sa nevladinim organizacijama, uz kreiranje i podržavanje projekata kojima se propagira zaštita okoliša i podizanje svijesti građana o potrebi okolišno održivog ponašanja, smanjivanju zagađenja zraka, vode i tla, značaju zaštite prirode, biološke i pejsažne raznolikosti kao i vezano za upravljanje otpadom. 

U tom cilju Federalno ministarstvo planira i uključivanje, što većeg broja građana kroz kampanje, edukativne i promotivne aktivnosti udruženja građana, te aktivnosti na terenu. 

